
GURE JAIAK URTEKO UNERIK BEREZIENETAKOA DIRA HERRIARENTZAT, BAINA EZ DITUGU 
ULERTZEN SOILIK PARRANDA GISA. GURETZAT JAIAK ESPAZIO KOLEKTIBO, HERRIKOI, SEGURU ETA 
ALDARRIKATZAILEAK DIRA: ELKARREKIN BATZEKO, GURE KULTURA OSPATZEKO ETA KOMUNITATEA 
ERAIKITZEKO UNEAK.

OSTIRAL HONETAN HASIKO 
DIRA IZARRAKO JAI 
HERRIKOIAK 

JAIAK

Jaiak kaleak zeharkatzen dituen jaitsierare-
kin hasten dira, musika, mozorroak eta giro 
paregabearekin. Egitarauak adin guztieta-
rako ekintzak biltzen ditu: txikientzat txo-
kolatada, puzgarriak, antzerkia eta jolasak; 
boloak, karta edo penalti txapelketak; eta 
gauetan kontzertuak, erromeriak eta show-
ak, herria bizitzaz betetzen dutenak.

Tradizioa eta nortasun kulturala ere 
ezinbestekoak dira guretzat. Euskal pilota 
partiduak, euskal dantzak eta herri bazkaria 
urtero. Aurten, gainera, herriko dantza tal-
deak jaurtiko du txupinazoa. Jai batzordeak 
eskerrak emateko modua da.

Baina gure jaiak ez dira aisialdirako ba-
karrik. Batzordearentzat, borrokarako eta 
gogoeta kolektiborako gune ere badira. 
Horregatik, ekintzekin batera, gure aldarri-
kapenak ikusgai jartzen ditugu: adibidez, 
Solariaren eta gure ingurunea mehatxatzen 
duten makroproiektuen aurkako kontzen-
trazioak. Jaiak tresna izan behar dira, gure 

lurraldea, gure kultura eta gure eskubideak 
defendatzeko.

Gure helburu nagusia jaiak espazio se-
guru eta ireki izatea da, edonorentzat, adina, 
identitatea edo bizitzeko modua edozein 
dela. Eta gure ohitura propioak sortzeko le-
kua ere bai, adibidez, sukaldaritza lehiaketa, 
herritik sortua eta gaur egunjaiaren parte 
bihurtua.

Hau guztia elkarlanari esker da posible: 
jai batzordeak urte osoan egiten du lan, eta 
herritarren laguntza izaten du azpiegiturak 
muntatzeko, barran eta bokatetan txanda-
tan aritzeko, garbitzeko eta, batez ere, de-
nok jaiak pozik, errespetuz eta kontzientziaz 
gozatu ahal izateko. Gureak ez dira soilik 
“herriko jaiak”, benetako “jai herrikoiak” bai-
zik. Herritik sortzen diren, guztion artean 
eraiki eta garenaren isla diren jaiak: komuni-
tate bizi, anitz eta konprometitua.

Ondo pasa!!

URKABUSTAIZKO UDALAK HAINBAT 
ALEGAZIO AURKEZTU ZIZKION ABUZTUAREN 
1EAN SOLARIAREN PROIEKTUARI. ERA 
BEREAN, KONTZEJUETAKO JAI GUZTIETAN 
ELKARRETARATZEAK EGIN DIRA SOLARIAREN 
KONTRA.

UDALAREN ALEGAZIOAK 
ETA KONTZEJUETAKO 
PROTESTAK SOLARIAREN 
PROIEKTUAREN AURKA

ENERGIA

Urkabustaizko Udalak abuztuan hainbat 
alegazio aurkeztu zizkion Solaria enpresak 
planifikatutako proiektuari. Udalak aurkez-
tutako alegazioak puntu hauei buruzkoak 
izan ziren: 3. baimena deritzona emateko 
organo eskudunari buruzkoak; proiektuen 
zatiketari buruzkoak; garraio linea bat eba-
kuatzeko linea gisa izapidetzeari buruzko-
ak; proiektuaren justifikazioari buruzkoak; 
Ingurumen Inpaktuaren Azterlanaren (IH) 
gabezien araberakoa; proiektuaren eta 
Energia Berriztagarrien 53. LAParen arteko 
bateraezintasunari buruzkoak; eta eremu 
elektromagnetikoen (EEM) osasunaren 
gaineko eraginak kontuan hartutakoa.

Egunez egun, Solaria enpresaren pla-
nek udalerriko herritarren interesekin eta 
ongizatearekin talka egiten dutela egiaz-
tatzen da.



URKABUSTAIZKO UDALEKO BERDINTASUN SAILAK HAINBAT JARDUERA INTERESGARRI ANTOLATU 
DITU HURRENGO HILABETEETARAKO.

UDALAK DUELA URTE ERDI ZORTZI PERTSONA KONTRATATU ZITUEN PEOI LANAK EGITEKO, BAITA 
TALDEKO ARDURADUNA ERE.

IKASI, KONTZIENTZIA HARTU ETA 
DEFENDATZEKO PROGRAMA ZABALA

PEOIEN ETA ARDURADUNAREN LANALDIA 
AMAITUTA

BERDINTASUNA

KONTRATAZIOA

Urkabustaizko Udaleko Berdintasun Sailak 
hainbat jarduera interesgarri antolatu ditu 
hurrengo hilabeteetarako.

Asteazken honetan, urriak 1, ‘Aquí sí se 
hace lucha, 20 años de activismo feminista 
en El Salvador’ film laburra proiektatuko da 
kultura etxean 18:00etan. Ondoren, solasal-
di bat egingo da.

Hurrengo astean, urriaren 9tik aurrera, 
zoru pelbikoa indartzeko tailerra abiatuko 
da. Azaroaren 20ra arte emango da oste-
gunero kultur etxean 17:00etatik 18:00eta-
ra. Ziurrenik, izenematea itxita egongo da, 
baina informazioa eska daiteke berdintasu-
na@gorbeialdea.eus helbidera idatzita edo 
945 437080 telefonora deituta.

Esperientzia oso positiboa izan da. Langileek 
hobekuntza handiak egin dituzte kontzejue-
tan, hala nola sastrakak kentzeko lanak, bi-
deak txukuntzea, pintura lanak, konpostajea 
jartzea, hilerrietako konponketak...

Lanbide-Euskal Enplegu Zerbitzuak eta 
Europako Gizarte Funtsak batera finantzatu 
dute haien kontratazioa, Euskal Autonomia 

HERRITARREI GONBIDAPENA 
2026KO AURREKONTUETARAKO 
PROPOSAMENAK EGITEKO

KONTZEJUETAKO HAUTESKUNDEAK, 
AZAROAREN 23AN 

ZIBURU GUNEA PLAZA BERRIAN

LABURRAK

Udala 2026rako udal aurrekontuak pres-
tatzen dabil. Lan zaila da, eta diru sarrerak 
hurrengo urtean eskaini beharreko obra eta 
zerbitzuekin bat etortzeaz gain, ekimen po-
litikoko tresnak ere badira. Bai politika eral-
datzaileak sortzeko, zein harreman sozial 
eta politikoak eraikitzeko eta udalerria eral-
datzeko.

Horregatik, langileen, elkarteen eta her-
ritarren proposamenak eta ekimenak jaso 
nahi dira, udalerriaren nahiak ezagutzeko.

Seguruenik proposamen batzuk ezin 
izango dira datorren urtean aurrera eraman, 
baina lagungarriak izango dira epe ertai-
nerako gogoak eta ekintzak planifikatzen 
hasteko.

Proposamenen bat duten pertsona, el-
karte edo kolektibo guztiek info@urkabus-
taiz.eus helbidera idatz dezakete urriaren 
15a baino lehen, proposamenak aztertu eta 
lehenetsi ahal izateko.

Pasa den irailaren 20an argitaratu zen 
Arabako Aldizkari Ofizialean kontzejuen 
hauteskundeak egiteko behin betiko data. 
Horrela, kontzejuetako administrazio 
batzarrak azaroaren 23an egingo diren 
hauteskundeetan berrituko dira.

Udala, Plaza Berrian, frontoiaren aurrean, 
egoera txarrean dauden ziburuak ordezkatu 
eta osorik eraberritzeko plangintza egiten 
dabil, dagoeneko behin eta berriz konpondu 
baitira.

Udalak uste du ziburuen ordezkatzeak 
ezin duela itxaron frontoi berria eraiki arte. 
Beraz, aldez aurretik esku hartu nahi du. 
Gune hori plazaren asfaltatzearen ondoan 
eraberritu zen, eta iaz Aldundiari dirula-
guntza eskatu zitzaion erreforma integrala 
egiteko. Ez zen onartu, instalazioak 15 urte 
baino gutxiago zituelako.

Urriaren 17an izango da ‘Transfemi-
nismoa arte eszenikoan’ dokumental 
pilotuaz gozatzeko hitzordua. Emanal-
dia kultura etxean izango da, 18:30ean. 
Eta hilabete berean, hilaren 28an hain 
zuzen ere, liburutegian 18:00etan aur-
keztuko da ‘Tránsitos’ liburua. Aingeru 
Mayorrek idatzitako liburu honek haur 
eta gazteen gurasoek kontatutako 25 
istorio erreal biltzen ditu, jaiotzean aur-
reikusi zitzaien identitate sexualarekin 
bat ez datozenak.

Azkenik, urtea amaitu baino le-
hen, azaroaren 21ean, autodefentsa 
feministako tailer bat antolatuko da 
ama-alabentzat.

Erkidegoko 2021-2027 FSE-Plus programa-
ren esparruan.

.



JAIAK

Urkabustaizko Udalak, 55+ Elkartegiak, 
Lan eta Jolas elkarteak eta beste erakun-
de batzuek urrian, azaroan eta abenduan 
egingo den kultur programazioari forma 
eman diote.

Urriaren 12an ‘La trenza’ filma proiek-
tatuko da antzokian 18:00etan. Filma gaz-
telaniaz ikusi ahal izango da. Ondoren, 
‘Transfeminismoa arte eszenikoan’ do-
kumental pilotua aurkeztuko da, kokapen 
berean, hilaren 17an. Gainera, asteburu 
horretan, hilaren 18tik 19ra, Untzako jaiak 
ospatuko dira.

Urkabustaizko haurrek hitzordu gar-
rantzitsua izango dute urriaren 21ean: 
‘Ama apika’ ikuskizunaren barruan txikie-
nentzat ipuinak kontatuko dituzte (2 eta 
4 urte bitartekoentzat eta 4 urtetik gora-
koentzat) liburutegian 17:30etik aurre-
ra. Agenda gizendua dator aste berean: 
25ean In Situ Art Festival tailerra egingo 
da; eta 26an Urkabustaizko XIV. Nekaza-
ritza eta Abeltzaintza Azoka egingo da.

Urriko kultura agenda 28an amaituko 
da, Aingeru Mayorrek jaiotzean ez zegoz-

Ohitura polita bihurtzen dabil eta beste behin Urkabustaiz Eguna antolatu da kontzeju guztietako bizilagunak modu lu-
dikoan batzeko asmoz.

Egun aparta izan zen: eguraldi ona, adin eta gustu guztientzako jarduerak eta giro ezin hobea. Eskerrik asko hain ondo 
hartu gintuzten Oiardoko bizilagunei! Datorren urtera arte!

UDAZKEN ETA NEGUKO HILABETEETARAKO KULTUR PROGRAMAZIO 
ZABALA

URKABUSTAIZ EGUN ARRAKASTATSUA OIARDON

KULTURA

kion sexu identitateei buruzko ‘Tránsitos’ 
liburuaren aurkezpenarekin.

Antzerkia, ipuin kontalariak, hitzaldiak...
Eta azaroan ere kultura ekimenik ez 

dute etenik izango: hilaren 6an, bidezko 
merkataritzari buruzko hitzaldia izango 
da Kultura Gelan, 17:30ean; 7an, ‘Amine-
tu’ dokumentalaren emanaldia eta ondo-
ren solasaldia Antzokian, 19:00etan; eta 
13an, bizi testamentuari buruzko hitzal-
dia Kultura Gelan, 17:30ean.

Ondoren, azaroaren 16an, 18:00etan, 
‘Ghostlight’ filma proiektatuko da kultura 
etxean; hilaren 18an, ‘Bi printzesa eta sorgin 
bat’ ipuin kontaketa saioa euskaraz, Ainhoa 
Etxeberriaren eskutik; eta azaroaren 20an, 
17:30ean, LGTBIQ gaiari buruzko antzezla-
na, Ekoma Teatroren eskutik.

Eta azaroa bukatzeko, Yunez Chai-
loren eskutik helduendako bakarrizketa 
saioa gaztelaniaz (azaroaren 28an); Lo-
gela Multimedia konpainiaren ‘Semafo-
roa’ antzezlana (azaroaren 29an) eta Ur-
kaRock jaialdia izango dira.

Jakina, Udaleko Kultura Sailak ekital-
di gehiago ditu aurreikusita abendurako. 
Emango ditugu jakitera gerora!



Maria Antonia euskal erraketista profesionala 
izan zen. “Anoetako Txikita” ezizenarekin 
munduko erraketistarik handienetakoa izatera 
iritsi zen. Aitzindaria izan zen emakumezkoen 
kirol profesionalean.

Anoetan jaio zen eta 14 urte zituenetik kantxan 
aritu zen, erraketarekin batera. 1941ean 
egin zuen debuta Salamancan. Urte askoan 
nabarmendu zen palan Madril pilotalekuko 
emakumezkoen taldean. Kuban eta Mexikon 
ere jokatu zuen 1953tik 1955era, eta baita 
Bartzelona eta Valentzian ere. Mexikon egon 
zen garaian, hipodromoko nahiz literaturako 
sari garrantzitsuak banatzeko ere deitzen zioten. 
Bere garaiko prentsaren arabera, munduko 
erraketistarik onena izatera iritsi zen, eta 
hainbat sari eta omenaldi jaso zituen. Pilotari 
profesional gisa aritu zen 28 urtez, harik eta 
1960ko hamarkadaren amaieran, 40 urte zituela, 
lanbidea uztea erabaki zuen arte.

Maria Antonia fue una raquetista profesional 
vasca. Con el seudónimo de “Txikita de Anoeta” 
llegó a ser una de las raquetistas más grandes 
del mundo. Fue pionera en el deporte profesio-
nal femenino.

Nació en Anoeta y desde los 14 años recorrió la 
cancha acompañada de la raqueta. Debutó en 
Salamanca en 1941. Destacó en la pala durante 
muchos años en el equipo femenino del fron-
tón  Madrid. Jugó también en Cuba y México 
entre los años 1953 al 1955, y en las ciudades de 
Barcelona y Valencia. En la época de su estan-
cia en México, también le llamaban para repartir 
premios muy importantes, tanto del hipódromo 
como literarios.  Según la prensa de su época, 
llegó a ser la mejor raquetista del mundo, siendo 
reconocida con multitud de premios y homena-
jes. Ejerció como pelotari profesional durante 28 
años, hasta que, a finales de la década de 1960, a 
sus 40 años decidió dejar la profesión. 

María Antonia
Uzkudun

Anoeta 1927-2008


